
Н. Р. Свірыда. – Гродна, 2020. – 36 с.   

АЛЯКСЕЙ НІЧЫПАРАВІЧ КАРПЮК  

(1920–1992) 

 

БІЯГРАФІЯ 

 

 

 

Аляксей Нічыпаравіч Карпюк нарадзіўся 14 красавіка 1920 года ў 

сялянскай сям’і ў вёсцы Страшава недалёка ад мястэчка Гарадок (Грудак) на 

Беласточчыне (цяпер Гміна Грудак, Беластоцкі павет, Падляскае ваяводства, 

Польшча). Падлеткам ўступіў у камсамол Заходняй Беларусі, удзельнічаў у 

працы Таварыства Беларускай Школы. 

У 1938–1939 гадах вучыўся ў беларускай гімназіі ў Вільні. Пасля 

верасня 1939 года вучыўся ў Навагрудскім педагагічным вучылішчы. 

У 1941 годзе наладзіў сувязь з партызанамі, удзельнічаў у 

антыфашысцкіх аперацыях, уваходзіў у склад падпольнай дыверсійнай 

групы. Падчас адной з дыверсій на чыгунцы (канец 1942) быў арыштаваны і 

адпраўлены ў Беластоцкую турму, а адтуль у лагер Штутгоф каля Гданьска. 

Увосень 1943 года ўцёк з лагера. У 1944 годзе быў камандзірам 

партызанскага атрада імя К. Каліноўскага на Гродзеншчыне. 

У 1944–1945 гадах служыў у Савецкай Арміі, удзельнічаў у баях на 

тэрыторыі Польшчы і Германіі. Двойчы паранены, інвалід II групы. 

У 1947 годзе ўступіў у Камуністычную партыю Савецкага Саюза. 

Скончыў Гродзенскі педагагічны інстытут, аддзяленне англійскай мовы 

ў 1949 годзе.  

Працаваў загадчыкам Сапоцкінскага РАНА (1949–1951), дырэктарам 

Біскупцкай сямігадовай школы Ваўкавыскага раёна (1951–1953). 

У друку дэбютаваў у 1953 годзе аповесцю «У адным інстытуце». 

 

Беларускі пісьменнік, член Саюза 

пісьменнікаў СССР (1953), сакратар Гродзенскага 

аддзялення Саюза пісьменнікаў БССР (1965–1972; 

1978–1992), грамадскі дзеяч, заслужаны работнік 

культуры БССР (1980), лаўрэат літаратурнай прэміі 

Саюза пісьменнікаў БССР імя Івана Мележа (1986), 

удзельнік партызанскага руху і баявых дзеянняў у 

Вялікую Айчынную вайну. 

Узнагароджаны ордэнамі Чырвонага Сцяга, 

Айчыннай вайны І і ІІ ступеняў; медалямі 

«Партызану Вялікай Айчыннай вайны» І ступені, 

«За Перамогу над Германіяй у Вялікай Айчыннай 

вайне 1041–1945 гг.», «За вызваленне Варшавы», «За 

ўзяцце Берліна», залатым крыжам ордэна «Virtuti 

Militari» (Польшча). 

Імя А. Н. Карпюка прысвоена вуліцы ў горадзе 

Гродна (2014). На доме, дзе жыў пісьменнік, 

усталявана мемарыяльная дошка (2019, вул. 

Ажэшкі, 49, скульптар Панцялееў У. І.). 

Аляксей Карпюк – загадчык 

Сапоцкінскага раённага аддзела 

народнай адукацыі Гродзенскага 

раёна. 1949.  

Член Саюза пісьменнікаў СССР з 1953. 

Працаваў у Гродзенскім педінстытуце (1953–

1955), у абласной газеце «Гродзенская праўда» 

(1955–1957), уласным карэспандэнтам газеты 

«Літаратура і мастацтва». 

У 1961 годзе скончыў Вышэйшыя 

літаратурныя курсы ў Маскве. З 1961 года  

загадчык агенцтва «Інтурыст» (Гродна). У 

1965–1972 гадах – сакратар Гродзенскага 

абласнога аддзялення Саюза пісьменнікаў 

БССР, з 1970 года – упаўнаважаны 

Ўсесаюзнага агенства па аўтарскіх правах па 

Гродзенскай і Брэсцкай вобласці, у 1977–1981 

гадах – дырэктар Рэспубліканскага музея 

атэізму і гісторыі рэлігіі ў Гродна. У 1978 – 

1992 гадах зноў сакратар Гродзенскага 

аддзялення Саюза пісьменнікаў БССР. У 

другой палове 1980-х гадоў актыўна 

ўдзельнічае ў грамадскім жыцці Гродна, адзін з актывістаў Беларускага 

народнага фронта, адзін з заснавальнікаў аб’яднання беларусаў свету 

«Бацькаўшчыны», быў членам клуба «Паходня». 

 

 
Аляксей Карпюк і Васіль Быкаў. Мінск, 30.05.1960.   

Фота У. Крука. 

 

У 1960–1970-х гадах у Гродне ўзнікла своеасаблівае аб’яднанне 

вольнадумнай інтэлігенцыі. У яго ўваходзілі Аляксей Карпюк, Васіль Быкаў і 

Барыс Клейн.  

У розныя часы з ім кантактавалі Васіль Быкаў, Данута Бічэль-

Загнетава, Вольга Іпатава, Браніслаў Ржэўскі. Аляксей Карпюк падтрымліваў 

кантакты з пісьменнікамі-дысідэнтамі, ліставаўся з А. Салжаніцыным.  

21 красавіка 1972 года А. Карпюк быў выключаны з КПСС па 

абвінавачванні ў нацыяналізме, кулацкім паходжанні. Пасля ўмяшання П. 

Машэрава ў красавіку 1973 года Карпюку далі вымову і аднавілі ў партыі.  

У 1989 годзе А. Карпюк актыўна праяўляе сябе як публіцыст. 

А. Карпюк – аўтар твораў пра жыццё Заходняй Беларусі ў першай 

палове 19 стагоддзя, тэмы, якая дазваляла ва ўмовах савецкай цэнзуры 

раскрываць некаторыя старонкі нацыянальнай гісторыі (аповесць «Данута», 

раман-быль «Вершалінскі рай» і інш.).  

А. Карпюка можна назваць летапісцам Гродзеншчыны. Яго творы – 

своеасаблівая хроніка краю, у якой займае сваё месца гістарычная даўніна, 

барацьба з ворагам, сялянскія і маральна-бытавыя тэмы. Праз многія 

апавяданні, аповесці, раманы пісьменніка праходзіць адзін галоўны герой, 

жыццё якога набліжана да лёсу самога аўтара – таленавітага, цікавага 

чалавека. Біяграфія пісьменніка стала часткай яго кніг.  

 

 
Паэт Д. Бічэль-Загнетава чытае свае вершы  

празаікам В. Быкаву і А. Карпюку.  

Гродна, 15 верасня 1962 г. БелТКС (Дом прэсы). 

 

Апублікаваныя творы А. Карпюка : кнігі аповесцей і апавяданняў 

«Дзве сасны» (1958), «Данута» (1960), «Мая Гродзеншчына» (нарыс, 1960), 

«Пушчанская адысея» (1964), «Чаго мы варты» (1970), «След на зямлі: 

Скарбы і здабыткі маёй Гродзеншчыны» (1972), «Вершалінскі рай» (1974), 

«Ольга Корбут» (1977), «Свежая рыба» (1978), «Партрэт» (1983), «Сучасны 

канфлікт» (1985), «Дзве сястры» (казка, 1986), раман «Карані» (1988), 

аповесць «Белая дама» (1991). 

У 1980 годзе Аляксею Карпюку прысвоена званне заслужанага 

работніка культуры Беларусі. За кнігу прозы «Сучасны канфлікт» у 1986 

годзе пісьменнік узнагароджаны Літаратурнай прэміяй імя Івана Мележа. 

Алесь Адамовіч, Янка Брыль, Уладзімір Калеснік,  

Аляксей Карпюк. Фота Яўгена Коктыша. 

 

 
П. Броўка (у цэнтры) сярод літаратараў. 

Злева направа: В. Быкаў, А. Карпюк, С. Грахоўскі, Д. Бічэль-Загнетава. 

Гродна, 1965 г. Рэдакцыя газеты «Гродзенская праўда».  Фота Я. Краўчанкі. 
 

Імя Аляксея Карпюка прысвоена вуліцы ў горадзе Гродна (2014). 

Мемарыяльная дошка Аляксею 

Карпюку ўсталявана ў горадзе Гродна 

15 красавіка 2019 года на доме № 49 па 

вуліцы Элізы Ажэшкі. Аўтар – 

скульптар Уладзімір Панцялееў. Тэкст 

на дошцы: «У гэтым доме з 1962 па 

1976 год жыў і працаваў беларускі 

пісьменнік, франтавік і грамадскі дзеяч 

Аляксей Карпюк». 

Электронны музей жыцця і 

творчасці А.Н.Карпюка, створаны Гродзенскай гарадской цэнтральнай 

бібліятэкай імя А. Макаёнка, пачаў працаваць у дзень яго 100-гадовага 

юбілею 14 красавіка 2020 года на сайце бібліятэкі. 

БІБЛІЯГРАФІЯ 
 

ТВОРЫ АЛЯКСЕЯ КАРПЮКА 

 

Асобныя выданні 
 

1. Выбраныя творы : у 2-х т. Т. 1. Данута : аповесць. Апавяданнi. 

Публiцыстыка / Аляксей Карпюк ; прадмова У. Калесніка. – Мінск : Мастацкая 

лiтаратура, 1991. – 463 с. 

2. Выбраныя творы : у 2 т. Т. 2. Карані : раман.  Апавяданні / Аляксей 

Карпюк. – Мінск : Мастацкая літаратура, 1991. –  508 с. 

3. Избранные произведения : в 2 т. Т. 1: Данута : повесть. Рассказы. 

Публицистика / Алексей Карпюк ; [вступительная статья В. Колесника]. – Минск : 

Мастацкая  лiтаратура, 1991. – 461, [2] с., [1] л. портр.    

4. Избранные произведения : в 2 т. Т. 2 : Корни : роман ; Рассказы / Алексей 

Карпюк. –  Минск : Мастацкая лiтаратура, 1991. – 506, [2] с. 

5. Выбраныя творы = Избранные произведения : у 2-х т. Т. 1. Данута : 

аповесць. Апавяданнi. Публiцыстыка / Карпюк Аляксей Нiчыпаравiч ; прадмова У. 

Калеснiка. – Мінск : Мастацкая лiтаратура, 1990. – 483 с. 

6. Выбраныя творы = Избранные произведения : у 2-х т. Т. 2. Каранi : 

раман. Апавяданнi / Карпюк Аляксей Нiчыпаравiч. – Мінск : Мастацкая лiтаратура, 

1990. – 508 с.  

7. Выбраныя творы / Аляксей Карпюк ; укладанне, прадмова, каментарыі 

А. Фядута. – Мінск : Кнігазбор, 2007. – 600 с., [89] c. іл. – (Беларускі кнігазбор : Серыя 1. 

Мастацкая літаратура). 

8. Выбраныя творы : у 2 т. Т. 1. Аповесці / Аляксей Карпюк. – Мінск: 

Мастацкая літаратура, 1982. – 544 с. 

9. Выбраныя творы : у 2 т. Т. 2. Вершалінскі рай :   раман-быль. Апавяданні 

/ Аляксей Карпюк. – Мінск: Мастацкая літаратура, 1982. – 448 с. 

10. Выбраныя творы : у 2-х т. Т. 1. Аповесцi / Аляксей Карпюк ; прадмова 

Д. Бiчэль-Загнетавай. – Мінск : Мастацкая лiтаратура, 1980. – 540 с.  

11. Выбраныя творы : у 2 т. Т. 2. Вершалінскі рай : раман-быль. Апавяданні / 

Аляксей Карпюк. – Мінск : Мастацкая літаратура, 1980. – 448 с. 

12. Белая Дама [Гуказапіс] : аповесці / Аляксей Карпюк ; чытае Леанід 

Дзяркач. – Мінск : Звукотэкс, 2012. – 1 CD-ROM (агульны час гучання 21 г. 41 хв.). – 

(Аудиокнига).  

13. Белая Дама : аповесцi / Аляксей Карпюк. – Мінск : Мастацкая лiтаратура, 

1992. – 447 с. 

14. Белая Дама ; Рэквіем : аповесці / А. Н. Карпюк. – Минск : Мастацкая 

лiтаратура, 1991. –  447 с.  

15. В одном институте ; [Девушка из Волковыска ; Семафор открыт] : повести : 

[авторизованный перевод с белорусского]. – Минск : Беларусь, 1965. – 352 с. : ил. 

